
PENGESAHAN KEASLIAN LAPORAN 

Adalah dengan ini saya, Noor Heryhezryna Binti Mazan, no matrik UK 9679 
mengakui bahawa Laporan Latihan lndustri bagi kursus PGN 4799 adalah hasil 
usaha saya sendiri. Segala bentuk penulisan yang terkandung di dalam laporan 
ini adalah merupakan pandangan dan pendapat saya berasaskan kepada 
pengaplikasian teori dan pengalaman yang dipelajari semasa menjalani Latihan 
lndustri semata-mata. Fakulti Pengajian Maritim Dan Sains Marin (FMSM), 
KUSTEM tidak terikat dengan isi kandungan laporan tersebut. 

Tandatangan 

�s 
Nama : Noor Heryhezryna Binti Mazan 

Tarikh : OGOS 2006 

Disahkan Oleh, 

Penyeh KUSTEM 
b/p Pengerusi Latihan lndustri 
F akulti Pengajian Maritim Dan Sa ins Marin 
KUSTEM 



PENGHARGAAN 

Bersyukur saya kehadrat llahi kerana dengan keizinan dan limpah kurnia-Nya, 
saya dapat menyiapkan Laporan Latihan lndustri ini. Terlebih dahulu izinkan 
saya merakamkan jutaan terima kasih kepada semua pihak yang terlibat 
samada secara langsung mahupun tidak langsung dalam menjayakan laporan 
ini. Kerjasama daripada anda semua amat saya hargai. 

Sejuta penghargaan dan terima kasih saya tujukan khas kepada Prof Madya Dr 
Saharuddin Bin Dato' Abdul Hamid dari Kolej Universiti Sains Dan Teknologi 
Malaysia yang banyak membimbing dan memberi tunjuk ajar bagi menyiapkan 
laporan ini. Beliau juga banyak membantu dalam mencurahkan idea sepanjang 
pembikinan laporan saya ini. 

Kepada En Rozaidi dan En Mohd Yandoi selaku Penyelia lndustri di lbu Pejabat 
Malaysia International Tuna Port Sdn Bhd (MITP) dan Batu Maung, terima kasih 
atas kerjasama, tunjuk ajar dan galakan yang diberikan sepanjang saya 
menjalani latihan praktikal di MITP. Ticlak lupa setinggi-tinggi penghargaan dan 
terima kasih kepada En Annuar Zaini Binyamin yang begitu komited dalam 
memastikan saya menerima setiap ilmu pengetahuan yang dicurahkan. 

Ribuan terima kasih turut saya dedikasikan kepada setiap individu yang 
membantu samada secara langsung mahupun tidak langsung semasa saya 
menjalani Latihan lndustri di Batu Maung dan ibu pejabat MITP. Semoga ia 
memberi sejuta manfaat kepada semua. 

Sekian, terima kasih. 

RINGKASAN EKSEKUTIF 

Menjalani Latihan lndustri selama 12 minggu adalah diwajibkan kepada pelajar 
Sarjana Muda Pengurusan (Maritim), Fakulti Pengajian Maritim Dan Sains 
Marin. Pelatih telah ditempatkan di Malaysian International Tuna Port Sdn Bhd 
(MITP) yang beribu pejabat di Kuala Lumpur dan Pelabuhan Perikanan yang 
terletak di Batu Maung. Pada dasamya MITP adalah sebuah syarikat konsesi 
kerajaan yang diwujudkan untuk mengendalikan pendaratan tuna di negara ini. 
Pelatih dikehendaki melapor diri di ibu pejabat MITP sebelum ditempatkan di 
MITP Batu Maung. Berbanding ibu pejabat yang mengendalikan pengurusan 
MITP, MITP Batu Maung lebih kepada perjalanan operasi sebenar. Oleh yang 
demikian, sepanjang 12 minggu tersebut, pelatih telah diberi tunjuk ajar tentang 
bagaimana untuk melaksanakan tugas dengan penuh dedikasi. Pelatih turut 
didedahkan kepada beberapa pendekatan supaya segala tugas yang diberikan 
dapat dilakukan dengan cekap dan berkesan. Salah satu pendekatan yang 
diberikan adalah taklimat ringkas mengenai tugas dan tanggungjawab setiap 
bahagian kepada pelatih. Seterusnya, pelatih telah diberi kepercayaan untuk 
mengendalikan pelbagai urusan yang dijalankan di ibu pejabat mahupun di 
MITP Batu Maung. Daripada pelbagai tugas yang dijalankan, pelatih telah 
mendapat pelbagai maklumat dan pandangan yang berkaitan sama ada 
daripada kakitangan yang terlibat secara langsung mahupun tidak langsung. 
Pelatih telah mengenalpasti beberapa masalah dalam sistem sedia ada Yang 
terdiri daripada Sistem Pendaftaran Agen I Operator di Terminal Tempatan, 
Sistem Ketibaan Kapal Tuna di Kompleks Pendaratan Tuna (KPT) Batu Maung 
dan Sistem Pengeksportan dari MITP. Jadi, pelatih telah mengemukakan 
beberapa cadangan penyelesaian yang mana mungkin dapat digunakan bagi 
memperbaiki sistem tersebut untuk melicinkan lagi corak perjalanan operasi 
MITP supaya lebih dinamik dan sistematik. 

viii 




